
Chandrashekhara Ashtakam

ಚಂದ್ರಶೇಖರಾಷ್ಟಕಂ

(ಶಿವರಹಸ್ಯಾಂತರ್ಗತೇ ಮಾರ್ಕಂಡೇಯಕೃತಂ)
ಚಂದ್ರಶೇಖರ ಚಂದ್ರಶೇಖರ ಚಂದ್ರಶೇಖರ ಪಾಹಿ ಮಾಂ .

ಚಂದ್ರಶೇಖರ ಚಂದ್ರಶೇಖರ ಚಂದ್ರಶೇಖರ ರಕ್ಷ ಮಾಂ ..

ರತ್ನಸಾನುಶರಾಸನಂ ರಜತಾದ್ರಿಶೃಂಗನಿಕೇತನಂ
ಶಿಂಜಿನೀಕೃತಪನ್ನಗೇಶ್ವರಮಚ್ಯುತಾನಲಸಾಯಕಂ . (ಸಿಂಜಿನೀ)
ಕ್ಷಿಪ್ರದಗ್ಧಪುರತ್ರಯಂ ತ್ರಿದಶಾಲಯೈರಭಿವಂದಿತಂ (ತ್ರಿದಿವಾಲಯೈರಭಿವಂದಿತಂ)
ಚಂದ್ರಶೇಖರಮಾಶ್ರಯೇ ಮಮ ಕಿಂ ಕರಿಷ್ಯತಿ ವೈ ಯಮಃ .. 1..
ಪಂಚಪಾದಪಪುಷ್ಪಗಂಧಿಪದಾಂಬುಜದ್ವಯಶೋಭಿತಂ
ಭಾಲಲೋಚನಜಾತಪಾವಕದಗ್ಧಮನ್ಮಥವಿಗ್ರಹಂ .

ಭಸ್ಮದಿಗ್ಧಕಲೇವರಂ ಭವನಾಶನಂ ಭವಮವ್ಯಯಂ
ಚಂದ್ರಶೇಖರಮಾಶ್ರಯೇ ಮಮ ಕಿಂ ಕರಿಷ್ಯತಿ ವೈ ಯಮಃ .. 2..
ಮತ್ತವಾರಣಮುಖ್ಯಚರ್ಮಕೃತೋತ್ತರೀಯಮನೋಹರಂ
ಪಂಕಜಾಸನಪದ್ಮಲೋಚನಪೂಜಿತಾಂಘ್ರಿಸರೋರುಹಂ .

ದೇವಸಿಂಧುತರಂಗಶೀಕರಸಿಕ್ತಶೀತಜಟಾಧರಂ (ತರಂಗಸೀ,ಸಿಕ್ತಶುಭ್ರ)
ಚಂದ್ರಶೇಖರಮಾಶ್ರಯೇ ಮಮ ಕಿಂ ಕರಿಷ್ಯತಿ ವೈ ಯಮಃ .. 3..
ಕುಂಡಲೀಕೃತಕುಂಡಲೀಶ್ವರಕುಂಡಲಂ ವೃಷವಾಹನಂ (ಕುಂಡಲೇಶ್ವರ)

ನಾರದಾದಿಮುನೀಶ್ವರಸ್ತುತವೈಭವಂ ಭುವನೇಶ್ವರಂ .

ಅಂಧಕಾಂತಕಮಾಶ್ರಿತಾಮರಪಾದಪಂ ಶಮನಾಂತಕಂ
ಚಂದ್ರಶೇಖರಮಾಶ್ರಯೇ ಮಮ ಕಿಂ ಕರಿಷ್ಯತಿ ವೈ ಯಮಃ .. 4..
ಯಕ್ಷರಾಜಸಖಂ ಭಗಾಕ್ಷಹರಂ ಭುಜಂಗವಿಭೂಷಣಂ
ಶೈಲರಾಜಸುತಾಪರಿಷ್ಕೃತಚಾರುವಾಮಕಲೇವರಂ .

ಕ್ಷ್ವೇಡನೀಲಗಲಂ ಪರಶ್ವಧಧಾರಿಣಂ ಮೃಗಧಾರಿಣಂ (ಕ್ಷ್ವೇಲನೀಲ)

ಚಂದ್ರಶೇಖರಮಾಶ್ರಯೇ ಮಮ ಕಿಂ ಕರಿಷ್ಯತಿ ವೈ ಯಮಃ .. 5..
ಭೇಷಜಂ ಭವರೋಗಿಣಾಮಖಿಲಾಪದಾಮಪಹಾರಿಣಂ
ದಕ್ಷಯಜ್ಞವಿನಾಶನಂ ತ್ರಿಗುಣಾತ್ಮಕಂ ತ್ರಿವಿಲೋಚನಂ .

ಭುಕ್ತಿಮುಕ್ತಿಫಲಪ್ರದಂ ಸಕಲಾಘಸಂಘನಿಬರ್ಹಣಂ

ಚಂದ್ರಶೇಖರಮಾಶ್ರಯೇ ಮಮ ಕಿಂ ಕರಿಷ್ಯತಿ ವೈ ಯಮಃ .. 6..
ಭಕ್ತವತ್ಸಲಮರ್ಚಿತಂ ನಿಧಿಮಕ್ಷಯಂ ಹರಿದಂಬರಂ
ಸರ್ವಭೂತಪತಿಂಪರಾತ್ಪರಮಪ್ರಮೇಯಮನಾಮಯಂ . (ಪರಾತ್ಪರಮಪ್ರಮೇಯಮನುತ್ತಮಂ)
ಸೋಮವಾರಿದಭೂಹುತಾಶನಸೋಮಪಾನಿಲಖಾಕೃತಿಂ (ಸೋಮವಾರಿನ್,

ಸೋಮವಾರಿನ) (ಭೋಹುತಾಶನ)

ಚಂದ್ರಶೇಖರಮಾಶ್ರಯೇ ಮಮ ಕಿಂ ಕರಿಷ್ಯತಿ ವೈ ಯಮಃ .. 7..
ವಿಶ್ವಸೃಷ್ಟಿವಿಧಾಯಿನಂ ಪುನರೇವ ಪಾಲನತತ್ಪರಂ
ಸಂಹರಂತಮಥ ಪ್ರಪಂಚಮಶೇಷಲೋಕನಿವಾಸಿನಂ . (ಸಂಹರಂತಮಪಿ)

ಕ್ರೀಡಯಂತಮಹರ್ನಿಶಂ ಗಣನಾಥಯೂಥಸಮಾಕುಲಂ (ಗಣನಾಥಯೂಥಸಮನ್ವಿತಂ)
ಚಂದ್ರಶೇಖರಮಾಶ್ರಯೇ ಮಮ ಕಿಂ ಕರಿಷ್ಯತಿ ವೈ ಯಮಃ .. 8..
ಫಲಶ್ರುತಿಃ -
ಮೃತ್ಯುಭೀತಮೃಕಂಡಸೂನುಕೃತಸ್ತವಂ ಶಿವಸನ್ನಿಧೌ
ಯತ್ರ ಕುತ್ರ ಚ ಯಃ ಪಠೇನ್ನ ಹಿ ತಸ್ಯ ಮೃತ್ಯುಭಯಂ ಭವೇತ್ .

ದೀರ್ಘಮಾಯುರರೋಗಿತಾಮಖಿಲಾರ್ಥಸಂಪದಮಾದರಾತ್ (ಪೂರ್ಣಮಾಯು,
ಸಂಪದಮಾದರಂ)
ಚಂದ್ರಶೇಖರ ಏವ ತಸ್ಯ ದದಾತಿ ಮುಕ್ತಿಮಯತ್ನತಃ ..
..ಇತಿ ಶ್ರೀಶಿವರಹಸ್ಯಾಂತರ್ಗತೇ ಶಿವಾಖ್ಯೇ ಮಾರ್ಕಂಡೇಯಕೃತಂ
ಶ್ರೀಚಂದ್ರಶೇಖರಾಷ್ಟಕಂ ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ . ಶಿವಾಖ್ಯಃ ಚತುರ್ಥಾಂಶಃ .ಅಧ್ಯಾಯಃ 14
ಮಾರ್ಕಂಡೇಯತಪಃ - ಕಾಲನಿಗ್ರಹ - ಮಾರ್ಕಂಡೇಯವರಪ್ರದಾನವರ್ಣನಂ . 22-

37+ ..

- .. shrIshivarahasyam . shivAkhyaH chaturthAMshaH . adhyAyaH 14

mArkaNDeyatapaH - kAlanigraha - mArkaNDeyavarapradAnavarNanam . 22-37+ ..

Mārkaṇḍeya ಮಾರ್ಕಂಡೇಯ beseeches Śiva Candraśekhara ಶಿವ ಚಂದ್ರಶೇಖರ to

protect him from Yama ಯಮ who had appeared as the bearer of early death; and

iterates the rhetoric, that since he is under the protection of Candraśekharaಚಂದ್ರಶೇಖರ
, what (harm) can Yamaಯಮ possibly do.

The shloka order and renumbering complies to the popular name of the composition.

